            Вториот Конгрес на Синдикатот на работниците од шумарството,дрвната индустрија и енергетика на РМ одржан на_24-25 април 2012 година, усвои

ПРОГРАМА

за дејствување на Синдикатот на работниците од шумарството,дрвната индустрија  и енергетика на РМ за период 2012-2017


Врз основа на утврдените начела на дејствување, Синдикатот на работниците од шумарството,дрвната индустрија и енергетика на РМ во жариштето на својот интерес и дејствување во наредниот период ја става борбата и залагањето за :

1. Развој на интерните демократски процеси и зацврстување на моделот на организирање согласно потребите на членството
· Синдикатот на работниците од шумарството,дрвната индустрија и енергетика на РМ и натаму демократски , политички независен , на транспарентен и ефикасен начин ќе дејствува согласно статутарните определби како организација на доброволно здружени  членови  во Синдикатот од дејностите кој припаѓаат во овој синдикат. Приоритети во натамошното јакнење на ирганизацијата ќе бидат особено:
· Воспоставување поголемо единство, солидарност и одговорност во операционализирање на  пргорамските определби, преку координација и дефинирање на синдикалните барања, користејќи ги сите легитимни средства ; 
· Утврдување стратегија за ново зачленување и враќање на старото членство. Активностите на овој план треба да бидат интезивни бидејќи во изминатиот меѓуконгрсен период се изгуби голем број од синдикалното членство, посебно во дрвната индустрија. 

За новото зачленување, активностите ќе се водат особено во работните средини каде што има потреба од јакнење на свеста кај работниците и работодавачите дека синдикалното организирање е во интерес  на остварување  на правата на носителите на опшественото богатство-работниците. Синдикатот на работниците од шумарството,дрвната индустрија и енергетика на РМ ќе утврди посебна програма за зачленување и мобилизирање на членството, применувајќи го принципот на доброволност и користејќи ги сите синдикални ресурси.
-Мобилизирањето и анимирањето на постојаното членство  и натамошен развој на демократските односи ќе се води во континуитет на сите нивоа на организирање заради активно дејствување и поголема партиципација на што поголем број на членови на синдикатот и неговите претставници врз создавањето политики и носењето одлуки и реализација на истите, што е еден од императивите за силна организација ;

  *Здружени единствени , сигурни

-Развивањето порационален и пооперативен концепт на организациска мрежна структура заради поголема ефективна присутност на теренот и интезивната комуникација со членството и социјалните партнери за остварување на стратешките цели и задачи. Ваков концепт ќе овозможи привлекување во членството на што поголем број млади,жени,пензионери,лица со посебни потреби, привремено вработени, односно на заинтересирани  кои имаат желба и на кои им се потребни повеќе информации за зачленување во синдикат, посебно во приватниот сектор.
-Развивање нови методи и средства на синдикалната борба за успешно мобилизирање на членството за остварување на правата од работа во случаите кога нема да се постигне потребниот консензус за законските права на работниците.

- Синдикални акции од социјален карактер, синдикатот ќе поддржува и во организација на BWI  и на други синдикати во земјата и светот, со што ќе ја изрази солидарноста за остварување и почитивање на основното човеково право- секој достоинствено да живее од својот труд, со соодветна плата за трудот и во безбедни и здрави услови за работа.

2. Синдикално образование и обука.

-Ова пред се се наметнува од опшествената  позиција и улога на синдикатот и потребата за континуирано оспособување на синдикалните претставници и членството за остварување и унапредување  на правата од работа. Образовните активности ќе се одвиваат преку реализација на проекти во соработка со  BWI, како и преку проекти на ССМ., вклучувајки ги  школите за млади  и за жени, каде Синдикатот ќе има свои посетители.
3. Меѓународна соработка.
- Меѓународната соработка е дел од стратешкото делување на синдикатот и традиционално се негува и развива, пред се со BWI, каде што синдикатот е членка од 1996, со Европската Федерација за Градежништо и Шумарство – EFBH, каде има статус на наблудувач, како и со соодветните синдикати од Југоисточна Европа, односно регионот.

4. Колективо договарање.

- Борбата за колективно договарање како уставна категорија, во услови на негово инсталирање во практиката, останува една од стожерните области на дејствување на Синдикатот за шумарство,дрвна индустрија и енергетика на РМ во наредниот периодм при што особено ќе се залага : 
- за почитување на правото и слободата на колективното преговарање , како и надминување на отпорите за востанувањето на колективното договарање како форма на уредување на односите во сферата на трудот; 

- потпишување на колективните договори на сите нивоа на нивно донесување и барање одговорност за неспроведувањето на договорно преземените обврски и утврдените норми;

- со колективните договори да се утврдат поголеми права и поповолни услови за работа во однос на тие утвредни со Закон,со што ќе се оствари суштината на колективното преговарање ;

- со колективните договори да бидат опфатени правата и обврските и на сезонските работници ;

- со доследно и целосно остварување на колективното договарање на национално, на ниво на дејности и на ниво на работодавач, да се обезбедува неопходниот натамошен развој на дијалогот со социјалните партнери;
- Доследна примена на остварените права од , Колективниот договор за работниците од ЈП “ Македонски Шуми “  и колективните договори потпишани на ниво на претпријатијата  во националните паркови и во претпријатијата од дрвната индустрија.

· Согласно позитивната практика во светот, Синдикатот ја подржува и ќе се залага за остварување на идејата за формирање на совети за вработените во претпријатијата. Ова од повеќе причини , а пред се : преку советите на вработените ќе се отвори можноста да се изградат нови начини на застапување на интересите на вработените;  во работните средини каде што вработените не се синдикално организирани од различни причини, соработката со нив ќе овозможи контакт  со потенцијалните членови на синдикатите и влијание  однадвор ; преку советите, синдикатот ќе може да ги промовира , да ги доближи до вработените и да ги остварува своите идеи и барања, итн.
5. Трансфомацијата на ЈП “ Македонски Шуми “ и Сертификацијата на шумарството во РМ.

- Како  и во изминатиот, така и во наредниот период една од приоритетните задачи на Синдикатот, како социјален партнер ке бидат разни активности во врска со трансформацијта на ЈП “Македонски шуми “ и сертификацијата на шумарството во РМ .
6. Вклучување на активностите во ССМ.

- И во наредниот период Синдикатот ќе земе активно учество за активностите на ССМ меѓу кои и по  : Прашањата поврзани со

  платите, надоместоците, придонесите, нивна исплата, намалувањето на сивата економија и работата на црно, воведувањето на синдикалната кошница, како потреба за реално утврдување на финансиските потреби за подмирување на основните трошоци на живот на работникот и неговото четиричлено семејство, пензискиот систем и  создавање повеќе услови за пензионирање, здравствениот систем, негова реформа , која ќе нуди подобри услови за работниците и граѓаните заштита на правата на работниците, примена на Законот за Безбедност и здравје кој ќе овозможи подобра заштита на работа  и изедначување на условите за работа, заштита на околината и здравјето на работниците,заштита на животната средина.
· Информирање на членството за сите активности на Синдикатот, пред се преку веб страната на ССМ , организирање прес конференции, соопштенија, известувања,информации,контакти преку email и тн.
              Ова се само дел од активностите   што се планираат во изминатиот период , што не значи дека нема да биде дополнета и со адхок активности кои ќе произлезат од секојдневните случувања и предлози на  членството.
*Здружени, единствени, сигурни

